
ՀՀ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՀՈՒԼԻՍԻ 15-Ի N 1169-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ



1.Անհրաժեշտությունը.
«ՀՀ կառավարության 2021 թվականի հուլիսի 15-ի N 1169-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման
նախագծի ընդունում բխում է իրավակիրառ պրակտիկայում առաջացած խնդիրների լուծման անհրաժեշտությունից:

2.Ընթացիկ իրավիճակը և կարգավորման նպատակը.
· ՀՀ կառավարության 2023 թվականի մարտի 16-ի N 351-Լ որոշմամբ հաստատված՝ «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքից բխող գործողությունների ծրագրում սահմանված է «Պետական բյուջեից համայնքային մանկապարտեզներում 0-2 տարեկան երեխաների խմբերի ֆինանսավորում` ապահովելով խոշորացված բոլոր համայնքներում մսուրի ծառայությունների հասանելիություն» միջոցառման կատարումը, որի համար առաջացել է 2025 թվականի ապրիլի 1-ից մինչև 2026 թվականի դեկտեմբերի 31-ը ներառյալ՝ 0-2 տարեկան երեխաների խմբերի ֆինանսավորման վերաբերյալ նախագծով առաջարկվող լրացման անհրաժեշտություն: Առաջարկվողը փորձնական ծրագիր է՝ սահմանափակ թվով շահառումների` ընդամենը 10 խմբի համար: Նշված խմբերի ընտրությունը կատարվել է Տարածքային կառավարման և ենթակառուցվածքների նախարարության և Երևանի քաղաքապետարանի հետ քննարկման արդյունքում: Ընտրության համար հիմք են հանդիսացել հաստատությունների ֆիզիկական վիճակը և կրտսեր 1-ին (2-3 տարեկան) տարիքային խմբի առկայությունը՝ շարունակականությունն ապահովելու սկզբունքով: Փորձնական ծրագրի իրականաման համար կպահանջվի շուրջ 175 140 000 ՀՀ դրամ՝ պայմանավորված խմբերի և դրանցում ընդգրվող սաների թվով:
· Ներկայում Աշխատանքի և սոցիալական հարցերի նախարարության կողմից իրականացվում է  «Ընտանիքների անապահովության գնահատման նոր համակարգի» ներդրմանն ուղղված գործընթաց, ինչը հնարավորություն կտա սոցիալական աջակցության քաղաքականությունը դարձնել առավել հասցեական և արդյունավետ։ Լավարկված համակարգի միջոցով ստացված տվյալների հիման վրա ավելի հասցեական կլինի պետական բյուջեի միջոցների հաշվին առաջնահերթություն ունեցող շահառու ընտանիքների երեխաների համար  անվճար նախադպրոցական կրթություն ստանալու գործընթացի կազմակերպումը:
   Պետության կողմից միասնական քաղաքականության վարման նպատակով նախադպրոցական կրթության ոլորտում իրականացվող սոցիալական ծրագրերի վերանայման անհրաժեշտություն է առաջացել, մասնավորապես՝ նախատեսվում է ՀՀ կառավարության 2021 թվականի հուլիսի 15-ի N 1169-Ն որոշմամբ հաստատված «Նախադպրոցական ուսումնական հաստատությունների՝ պետական բյուջեից մեկ սանի հաշվարկով ֆինանսավորման կարգի» 2-րդ կետի 3-րդ ենթակետով սահմանված շահառուների՝ պետական բյուջեի միջոցների հաշվին ֆինանսավորումը նախատեսել 2026 թվականի սեպտեմբերի 1-ից: Վերոգրյալով պայմանավորված՝ ընտանիքի սոցիալական գնահատման համակարգում հաշվառված սոցիալապես անապահով ճանաչված ընտանիքների երեխաների նախադպրոցական կրթությունը պետական բյուջեի հաշվին իրականացնելու գործընթացը չի մեկնարկել: Հետևաբար որևէ շահառուի ֆինանսավորում պետական բյուջեի հաշվին չի իրականացվել: 

 3.Ակնկալվող արդյունք.
   Իրավական ակտի ընդունումը կնպաստի նախադպրոցական կրթության ոլորտում ընդգրկվածության աճին ուղղված գործիքակազմի լավարկմանը, պետական բյուջեի միջոցներից աջակցություն ստացող թիրախային խմբերի հստակեցանը: 
5. Կապը ռազմավարական փաստաթղթերի հետ.
Օրենսդրական փոփոխության անհրաժեշտությունը բխում է ՀՀ կառավարության 2023 թվականի մարտի 16-ի N 351-Լ որոշմամբ հաստատված՝ «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքից բխող գործողությունների ծրագրի «Նախադպրոցական» բաժնի՝ «Պետական բյուջեից համայնքային մանկապարտեզներում 0-2 տարեկան երեխաների խմբերի ֆինանսավորում` ապահովելով բոլոր խոշորացված համայնքներում մսուրի ծառայությունների հասանելիություն» միջոցառման ապահովման պահանջից։
6. Նախագծի մշակման գործընթացում ներգրավված ինստիտուտները և անձինք.
Կրթության, գիտության, մշակույթի և սպորտի նախարարություն:
7. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
«ՀՀ կառավարության 2021 թվականի հուլիսի 15-ի N 1169-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունմամբ լրացուցիչ ֆինանսական միջոցների էական անհրաժեշտություն և պետական բյուջեի եկամուտներում և ծախսերում փոփոխություն չի նախատեսվում:

